ՀԻՄՆԱՎՈՐՈՒՄ
«ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ 2024 ԹՎԱԿԱՆԻ ՊԵՏԱԿԱՆ ԲՅՈՒՋԵԻ ՄԱՍԻՆ» ՕՐԵՆՔՈՒՄ ՎԵՐԱԲԱՇԽՈՒՄ, ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ԿԱՌԱՎԱՐՈՒԹՅԱՆ 2023 ԹՎԱԿԱՆԻ ԴԵԿՏԵՄԲԵՐԻ 28-Ի N 2323-Ն ՈՐՈՇՄԱՆ ՄԵՋ  ՓՈՓՈԽՈՒԹՅՈՒՆՆԵՐ ԿԱՏԱՐԵԼՈՒ ՄԱՍԻՆ» ՀՀ ԿԱՌԱՎԱՐՈՒԹՅԱՆ ՈՐՈՇՄԱՆ ՆԱԽԱԳԾԻ
Իրավական ակտի ընդունման անհրաժեշտությունը.
Սույն ՀՀ նախագծի (այսուհետ` Նախագիծ) ներկայացումը պայմանավորված է 2024թ. հունվարի 1-ի և 2024/2025 ուսումնական տարվա սկզբի դրությամբ հանրակրթական դպրոցների աշակերտների թվի՝ ներառյալ նախադպրոցական կրթության մեջ ընդգրկված սաների թվի, ատեստավորման միջոցով որակավորում ստացած ուսուցիչների, ԲՏՃՄ ոլորտի (բացառությամբ մաթեմատիկական առարկաների) դասավանդող ուսուցիչների, ՀՀ գյուղական բնակավայրերում մինչև 100 աշակերտ ունեցող պետական ուսումնական հաստատություններում դասավանդող ուսուցիչների, 2023 թվականին Լեռնային Ղարաբաղից բռնի տեղահանված և ՀՀ մարզերի պետական հանրակրթական ուսումնական հաստատություններում դասավանդող ուսուցիչներ փաստացի թվի և հանրակրթական դպրոցների մանկավարժներին և դպրոցահասակ երեխաներին տրանսպորտային ծախսերի փոխհատուցման ծրագրի շահառուների վերաբերյալ տրամադրված տվյալների հիման վրա ՀՀ 2024 թվականի պետական բյուջեով կրթության ոլորտի գծով նախատեսված ծախսերում վերահաշվարկի կատարման արդյունքները պետական բյուջեում սահմանված կարգով արտացոլման անհրաժեշտությամբ: 
Ընթացիկ իրավիճակը և խնդիրները. 
ՀՀ կրթության, գիտության, մշակույթի և սպորտի նախարարության, ՀՀ մարզպետարանների կողմից ներկայացված տվյալների համաձայն ՀՀ 2024 թվականի պետական բյուջեով կրթության ոլորտի գծով նախատեսված ծախսերում, ընդհանուր առմամբ, առկա է ֆինանսական միջոցների ավելացման անհրաժեշտություն, մասնավորապես․
[bookmark: _GoBack]1146 «Հանրակրթության ծրագիր» ծրագրի «11001 Տարրական ընդհանուր հանրակրթություն», «11002 Հիմնական ընդհանուր հանրակրթություն» և «11003  Միջնակարգ ընդհանուր հանրակրթություն» միջոցառումների ոչ ֆինանսական ցուցանիշների ավելացմամբ (սովորողների միջին տարեկան թիվն ավելացել է 4481-ով, դասարանների միջին տարեկան թիվը՝ 402-ով), ինչպես նաև նոր չափորոշիչների անցմամբ և 2023 թվականի սեպտեմբերի 1-ից ֆինանսավորման նոր մոդելի անցմամբ պայմանավորված անհրաժեշտություն է առաջացել 1146 «Հանրակրթության ծրագիր» ծրագրի  վերոնշյալ  միջոցառումների գծով ծախսերն ավելացնել 1,721,350.8 հազար դրամով: Սովորողների միջին տարեկան թվի և դասարանների միջին տարեկան թվի ավելացումը պայմանավորված է նաև Lեռնային Ղարաբաղից բռնի տեղահանված երեխաների Հանրակրթական ուսումնական հաստատություններ տեղափոխմամբ, որոնց  թիվը ներառված չէր 2024 թվականի պետական բյուջեով նախատեսված 1146 «Հանրակրթության ծրագիր» ծրագրի համապատասխան միջոցառումներում, և ներկայումս այս խմբի շահառուների ոչ ֆինանսական ցուցանիշների (հետևաբար՝ ֆինանսական ցուցանիշների) մասով իրական գնահատումներ իրականացնելն անիրատեսական է, քանի որ դպրոցների (բացառությամբ կրթական որակյալ ծառայությունների հասանելիության ապահովման ծրագրում ներառված պետական թվով 232 դպրոցների) ֆինանսավորումն իրականացվում է դասարանների թվով, և հնարավոր չէ գնահատել դասարանների թվի փոփոխությունը միայն այդ երեխաների թվի ավելացմամբ։ Ընդհանուր առմամբ, համաձայն 05․12․2024թ․ դրությամբ կրթության կառավարման տեղեկատվական համակարգում առկա տվյալների՝ Հանրակրթական ուսումնական հաստատություններում սովորող Լեռնային Ղարաբաղից բռնի տեղահանված աշակերտների թիվը կազմում է 14260 աշակերտ։ 1146 «Հանրակրթության ծրագիր» ծրագրի «11001 Տարրական ընդհանուր հանրակրթություն», «11002 Հիմնական ընդհանուր հանրակրթություն» և «11003  Միջնակարգ ընդհանուր հանրակրթություն» միջոցառումների համար պետական բյուջեով նախատեսվող գումարը (հաշվի առնելով նաև նախագծով առաջարկվող վերաբաշխումները) կազմում է 114,335,667․9 հազ․ դրամ, այդ միջոցառումներով նախատեսվող աշակերտների թիվը՝ 408,255։ Խոշորացված հաշվարկներով 1 աշակերտի տարեկան կրթության վրա տարեկան ծախսը կկազմի 280,1 հազ․ դրամ , 14260 աշակերտի դեպքում՝ մոտ 3,993,647․7 հազ․ դրամ: Ընդ որում, անհրաժեշտ է նկատի ունենալ, որ շատ դեպքերում Լեռնային Ղարաբաղից բռնի տեղահանված աշակերտների թվի ավելացումը չի ենթադրել դասարանների թվի, հետևաբար՝ ֆինանսավորման ավելացում։ 
1146 «Հանրակրթության ծրագիր» ծրագրի «12002 Հանրակրթական դպրոցների մանկավարժներին և դպրոցահասակ երեխաներին տրանսպորտային ծախսերի փոխհատուցում» միջոցառման ոչ ֆինանսական ցուցանիշների ավելացմամբ (տրանսպորտային ծախսերի փոխհատուցում ստացող դպրոցահասակ երեխաների թիվն ավելացել է 1533-ով, հանրակրթական դպրոցների մանկավարժների թիվը՝ 1417-ով) պայմանավորված անհրաժեշտություն է առաջացել 1146 «Հանրակրթության ծրագիր» ծրագրի  վերոնշյալ  միջոցառման գծով ծախսերն ավելացնել 108,275.4 հազար դրամով,
1146 «Հանրակրթության ծրագիր» ծրագրի «120015 ՀՀ  պետական հանրակրթական բոլոր ուսումնական հաստատություններում ԲՏՃՄ ոլորտի (բացառությամբ մաթեմատիկայի) դասավանդող ուսուցիչների համար վարձատրության բարձրացված հստակ չափաքանակի սահմանում» միջոցառման ոչ ֆինանսական ցուցանիշների ավելացմամբ (ՀՀ բոլոր ուսումնական հաստատություններում ԲՏՃՄ առարկաներ դասավանդող ուսուցիչների թիվն ավելացել է 1989-ով) պայմանավորված անհրաժեշտություն է առաջացել 1146 «Հանրակրթության ծրագիր» ծրագրի  վերոնշյալ  միջոցառման գծով ծախսերն 30,219.3 հազար դրամով,
1238 «Նախադպրոցական կրթություն» ծրագրի «12001 Սոցիալական որոշ խմբերի  1.5-5 տարեկան երեխաների նախադպրոցական կրթության ապահովում» միջոցառման ոչ ֆինանսական ցուցանիշների ավելացմամբ (պետական բյուջեից փոխհատուցում ստացող կրթության և զարգացման առանձնահատուկ պայմանների կարիք ունեցող երեխաների թիվն ավելացել է 115-ով, զինծառայող ծնողի (ծնողների) երեխաների թիվը՝ 5290-ով) պայմանավորված անհրաժեշտություն է առաջացել 1238 «Նախադպրոցական կրթություն» ծրագրի  վերոնշյալ  միջոցառման գծով ծախսերն ավելացնել 968,809.3 հազար դրամով։
Վերոնշյալ անհրաժեշտ գումարները նախատեսվում է վերաբաշխել 2024 թվականի պետական բյուջեով ՀՀ կրթության, գիտության, մշակույթի և սպորտի նախարարությանը հատկացված գումարներից, ինչպես նաև ՀՀ կրթության, գիտության, մշակույթի և սպորտի նախարարության, Երևանի քաղաքապետարանի և ՀՀ մարզպետների աշխատակազմերի ենթակայությամբ գործող հանրակրթական դպրոցներում առկա խնայողությունների հաշվին (5,183,122.8 հազ. դրամ հետ կվերադարձվի պետական բյուջե, որոշ ծախսեր դպրոցները արդեն իսկ իրականացրել են իրենց խնայած միջոցներից): 
Միաժամանակ տեղեկացնում եմ, որ 2025 թվականին կիրականացվի  դպրոցների տնտեսված միջոցների և այդ միջոցների օգտագործման մասին ստացված տեղեկատվության ուսումնասիրություն և անհրաժեշտության դեպքում ՀՀ կառավարության քննարկմանը կներկայացվի համապատասխան առաջարկություն։
Միաժամանակ «1148. Արտադպրոցական դաստիարակության ծրագիր» ծրագրի «11001. Արտադպրոցական դաստիարակություն» միջոցառման գծով ՀՀ Շիրակի մարզպետարանին հատկացված գումարի ավելացումը պայմանավորված է ՀՀ Շիրակի մարզպետարանի ենթակայության մարզադպրոցի տնօրենին, ուսումնական գծով փոխտնօրենին, մեթոդիստ-հրահանգիչն և մարզիչներին 2023 թվականի ընթացքում մարզական բարձր արդյունքների ցուցաբերման համար ՀՀ կառավարության 16.07.2015 թվականի հուլիսի 16 N 798-Ն և 2015 թվականի դեկտեմբերի 17-ի N 1486-Ն որոշումներով սահմանված լրավճարների տրամադրման հետ կապված լրացուցիչ 6,708.0 հազար դրամ ծախսերի ֆինանսավորման հանգամանքով։
«1146 Հանրակրթության ծրագիր» ծրագրի «12012 Հանրակրթական դպրոցների մանկավարժներին և դպրոցահասակ երեխաներին տրանսպորտային ծախսերի փոխհատուցում», «12015 ՀՀ  պետական հանրակրթական բոլոր ուսումնական հաստատություններում ԲՏՃՄ ոլորտի (բացառությամբ մաթեմատիկայի) դասավանդող ուսուցիչների համար վարձատրության բարձրացված հստակ չափաքանակի սահմանում», «1238  նախադպրոցական կրթություն ծրագրի «12001 Սոցիալական որոշ խմբերի  1.5-5 տարեկան երեխաների նախադպրոցական կրթության ապահովում» միջոցառումների ոչ ֆինանսական ցուցանիշները ճշգրտելու արդյունքում ևս առաջացել է վերոնշյալ միջոցառումների գծով ֆինանսավորման վերաբաշխման անհրաժեշտություն (նաև ԲՍԿ մակարդակով):
Բոլոր ծրագրերի հաշվարկ հիմնավորումները կցվում են:
Կարգավորման նպատակը և բնույթը. 
ՀՀ 2024 թվականի պետական բյուջեով կրթության ոլորտի գծով նախատեսված ծախսերում վերահաշվարկի կատարման արդյունքները պետական բյուջեում օրենքով սահմանված կարգով արտացոլման համար կրթության ոլորտի համապատասխան ծրագրերի գծով սահմանված հատկացումների ծավալների փոփոխություն և միջծրագրային վերաբաշխում:
Նախագծի մշակման գործընթացում ներգրավված ինստիտուտները և անձինք.
 Նախագիծը մշակվել է ՀՀ կրթության, գիտության, մշակույթի և սպորտի նախարարության աշխատակիցների կողմից՝ ՀՀ մարզպետարանների տվյալների հիման վրա: 
Իրավական ակտի կիրարկման դեպքում ակնկալվող արդյունքը. 
Որոշման ընդունման արդյունքում կապահովվեն 2024 թվականի ՀՀ պետական բյուջեով կրթության ոլորտի գծով նախատեսված ծախսերի ծավալների ճշգրտում։ 
Իրավական ակտի ընդունման կապակցությամբ պետական կամ տեղական ինքնակառավարման մարմնի բյուջեում եկամուտների և ծախսերի ավելացման կամ նվազեցման անհրաժեշտություն.
««Հայաստանի Հանրապետության 2024 թվականի պետական բյուջեի մասին» օրենքում վերաբաշխում, Հայաստանի Հանրապետության կառավարության 2023 թվականի դեկտեմբերի 28-ի N 2323-Ն որոշման մեջ փոփոխություններ կատարելու մասին» Հայաստանի Հանրապետության կառավարության որոշման ընդունման կապակցությամբ Հայաստանի Հանրապետության պետական բյուջեում եկամուտների ավելացում 5,183,122.8 հազ. դրամի չափով, իսկ տեղական ինքնակառավարման մարմնի բյուջեում եկամուտների և ծախսերի ավելացում կամ նվազեցում չի առաջանում։
Վերաբաշխումը կատարվում է 2024 թվականի պետական բյուջեով Հայաստանի Հանրապետության կրթության, գիտության, մշակույթի և սպորտի նախարարության (որպես բյուջետային գլխավոր կարգադրիչ՝ ԲԳԿ) ընդհանուր հատկացումների հաշվին:
Կապը ռազմավարական փաստաթղթերի հետ. Հայաստանի վերափոխման ռազմավարություն 2050, Կառավարության 2021-2026թթ. ծրագիր, ոլորտային և/կամ այլ ռազմավարություններ.
 Նախագիծը կապ չունի ռազմավարական փաստաթղթերի, Հայաստանի վերափոխման ռազմավարություն 2050, Կառավարության 2021-2026թթ. ծրագրի, ոլորտային և/կամ այլ ռազմավարությունների հետ։
Իրավական ակտի ընդունման կապակցությամբ այլ նորմատիվ իրավական ակտերի ընդունման անհրաժեշտություն.
1. Այլ իրավական ակտերում փոփոխությունների և/կամ լրացումների անհրաժեշտությունը.
Չի առաջացնում:
2. Միջազգային պայմանագրերով ստանձնած պարտավորությունների հետ համապատասխանությունը.
Համապատասխանում է:
Այլ տեղեկություններ.
Չկան
